
Cén teanga a labhraítear i…?

A. Líon na bearnaí seo a leanas leis na teangacha cuí ón gciorcal.  

 (
Sasana:
 
Labhraítear
 _______________
 i Sasana. 
Ceanada: 
Labhraítear 
___________ 
agus 
_________ 
i gCeanada. 
Éire:
 
Labhraítear
 ___________
 agus 
___________ 
in Éirinn. 
An Fhrainc:
 
Labhraítear 
______________ 
sa
 Fhrainc. 
An Ghearmáin:
 
Labhraítear 
______________ 
sa
 Ghearmáin. 
An Pholainn:
 
Labhraítear 
______________ 
sa
 Pholainn. 
An Iodáil:
 
Labhraítear 
______________ 
san Iodáil. 
Meiriceá:
 
Labhraítear 
___________ 
agus 
__________ 
i Meiriceá.
An
 tSín
Labhraítear
 _____________
 sa tSín
)
					













 (
Béarla
 
Sínis 
Fraincis
 
Gaeilge
 
Béarla
 
Fraincis
 
Béarla 
Polainnis
 
Béarla
 
Spáinnis
 
Gearmáinis
 
Iodáilis
)










B. Freagair na ceisteanna seo leanas.
1. Cén teanga a labhraítear in Éirinn?
2. Cén teanga a labhraítear san Iodáil?

Anois, cruthaigh trí cheist agus cuir iad ar do pháirtnéir.
1. ______________________________________________
2. ______________________________________________
3. ______________________________________________
Teangacha
Cén teanga a labhraítear i…? 
ar lean

Leigh na ceisteanna seo a leanas agus dean plé orthu leis na rang. 

· An bhfuil aon teanga eile agat nach bhfuil luaite / can you speak any other language that isn’t mentioned?

· Cad í an teanga is mó a labhraítear ar domhan / what is the most spoken language in the world?

· An bhfuil aon mhionteanga i do thír dhúchais / is there any minority language in your country?

· An bhfuil aon mhionteanga ar eolas agat? / do you know of any minority language?

· Tá mionteanga eile in Éirinn. Cant nó Shelta an t-ainm atá uirthi. Is teanga an lucht taistil í. Deirtear go bhfuil an teanga ag níos mó ná 6000 duine in Éirinn. Labhraítear Cant in áiteanna i Sasana chomh maith. Deirtear go dtéann sí siar go dtí an 13ú aois. Féachtar uirthi mar theanga Chrióil. Tá cosúlachtaí idir Cant agus an Ghaeilge; agus Béarla na hÉireann. Dé réir an leabhair Oxford Companion to the English Language tá idir 2000 agus 3000 focal sa teanga. / Ireland has another minority language called Cant or Shelta. Members of the travelling community use this language. More than 6000 people in Ireland can speak Cant. It is also spoken in parts of England. It dates back to the 13th century. It is seen as a Creole language. There are similarities between Cant and Irish and Hiberno-English. According to the Oxford Companion to the English Language Cant has between 2000 and 3000 words.

· Ar chuala tú faoina leithéid de theanga riamh / have you ever heard of a language like this? 
Teangacha
Cad í an teanga?

Don mhúinteoir:
Gearr amach an ghreille seo. Cuir ainmneacha na dtíortha i gclúdach litreach. Cuir leis an liosta más gá, ag brath ar náisiúntachtaí na bhfoghlaimeoirí. Roinn an rang i ngrúpaí de thriúr nó de cheathrar. Tabhair clúdach litreach do gach grúpa. Bainfidh gach foghlaimeoir tír amach as an gclúdach. Beidh orthu a rá gurb as an tír seo iad agus go bhfuil teanga(cha) na tíre sin acu. Mar shampla: Éire, Is Éireannach mé. Tá Gaeilge agus Béarla agam. Má dhéanann siad é i gceart coimeádfaidh siad an cárta. Muna ndéanann siad é i gceart beidh orthu an cárta a chur ar ais sa chlúdach. Is é an duine leis an líon is mó cártaí ag an deireadh, an buaiteoir. 

	Meiriceá
	Ceanada
	An Astráil
	An Fhrainc


	An Spáinn
	An Phortaingéil
	An Iodáil
	Sasana

	Albain
	An Rúis
	Éire
	An Bhreatain Bheag

	An Ghearmáin

	An Ostair
	Meicsiceo
	An Bhrasaíl

	
	
	
	




Teangacha
Cé mhéad teanga? (A)

Tá ceathrar iarratasóirí ag cur isteach ar phost mar mhúinteoir teanga i nGaillimh. Tá cuid de gach próifíl agat féin agus an chuid eile ag do pháirtnéir. Críochnaígí gach próifíl le chéile mar sin. Líonaigí isteach an dá cheann seo le chéile, ar dtús:  

 (
Ainm: 
Sinéad Ní 
Chróinín
Náisiúntacht: 
Éireannach
Teangacha: 
Gaeilge agus…
 
) (
Ainm:
 Carlos Lopez
Náisiúntacht:
 Meicsiceach
Teangacha:
 Spáinnis agus
…
)
1 						2





Anois, líonaigí isteach an dá cheann seo:

 (
Ainm: 
Náisiúntacht:
Teangacha:
…
Sínis
) (
Ainm: 
Náisiúntacht:
Teangacha:
...
Fraincis
)3						4






1. Cé dó a dtabharfá an post agus cén fáth? Bí ag labhairt le do pháirtnéir.

2. Cé mhéad teanga atá agat féin? Scríobh síos na teangacha atá agat. 

Mar shampla: Tá ceithre cinn agam, Béarla, Gaeilge, Fraincis agus Spáinnis. 

__________________________________________________________


3. Faigh amach cé mhéad teanga atá ag do pháirtnéir.

Teangacha
Cé mhéad teanga? (B)

Tá ceathrar iarratasóirí ag cur isteach ar phost mar mhúinteoir teanga i nGaillimh. Tá cuid de gach próifíl agat féin agus an chuid eile ag do pháirtnéir. Críochnaígí gach próifíl le chéile mar sin. Líonaigí isteach an dá cheann seo le chéile, ar dtús:  

 (
Ainm: 
Náisiúntacht:
Teangacha:
…Béarla
) (
Ainm: 
Náisiúntacht:
Teangacha:
…Fraincis
)1						2







Anois, líonaigí isteach an dá cheann seo: 

 (
Ainm: 
Sergio Rossi
Náisiúntacht:
 Iodálach
Teangacha:
 Iodáilis, Gréigis Fraincis agus…
) (
Ainm:
 Antoinette 
Depaul
Náisiúntacht:
 Francach
Teangacha:
 
Polainnis agus …
)3						4





1. Cé dó a dtabharfá an post agus cén fáth? Bí ag labhairt le do pháirtnéir.

2. Cé mhéad teanga atá agat féin? Scríobh síos na teangacha atá agat. 

Mar shampla: Tá ceithre cinn agam, Béarla, Gaeilge, Fraincis agus Spáinnis. 

__________________________________________________________


3. Faigh amach cé mhéad teanga atá ag do pháirtnéir.
Teangacha
Suirbhé

 (
Teanga
líofa
maith
measartha maith
beagán
faic 
Béarla 
Gaeilge 
Fraincis 
Gearmáinis 
Spáinnis 
____________
____________
)

Teangacha
Suirbhé

 (
Teanga
líofa
maith
measartha maith
beagán
faic 
Béarla 
Gaeilge 
Fraincis 
Gearmáinis 
Spáinnis 
____________
____________
)















Teangacha
Leibhéal deacrachta (A)

Tá liosta de theangacha agus de scileanna difriúla sa bhosca thíos. Cum ceisteanna mar seo: An bhfuil Béarla an-éasca? Beidh ar do pháirtnéir a thuairim faoi gach ceann a chur in iúl duit freisin. Féach ar an gcomhrá samplach:

Duine A: An bhfuil Béarla an-éasca?
Duine B: Níl, tá Béarla éasca go leor. 

 (
cócaireacht
Sínis
Fraincis
tiomáint
clóscríobh
Gaeilge
snámh
)
Tá sé ródheacair 
Tá sé an-deacair  
Tá sé furasta/éasca go leor 
Tá sé an- fhurasta/éasca 

Teangacha
Leibhéal deacrachta (B)

Tá liosta de theangacha agus de scileanna difriúla sa bhosca thíos. Cum ceisteanna mar seo: An bhfuil Béarla an-éasca? Beidh ar do pháirtnéir a thuairim faoi gach ceann a chur in iúl duit freisin. Féach ar an gcomhrá samplach:

Duine A: An bhfuil Béarla an-éasca?
Duine B: Níl, tá Béarla éasca go leor. 
 (
amhránaíocht
Spáinnis
Béarla
tiomáint
ceol
sciáil
Iodáilis
)
Tá sé ródheacair 
Tá sé an-deacair  
Tá sé furasta/éasca go leor 
Tá sé an- fhurasta/éasca 


 


Treoracha don mhúinteoir

Teangacha								         Labhairt


Le múineadh

Eolas faoi theangacha a lorg agus a thabhairt, a rá cé chomh maith is atá teanga agat agus a rá cé chomh furasta nó deacair atá rud éigin.


Moltaí
1. Múin ainmneacha na bpríomhtheangacha a bhfuil cur amach ag an rang orthu. 

· Téigh siar ar na tíortha a d’fhoghlaim siad i dTopaic 2 Cúlra agus Áit Chónaithe. 

· Bíodh an méid seo thíos scríofa ar thréshoilseán agat nó bíodh sé scríofa ar an gclár roimh thús an ranga, nó oscail an sleamhnán Teangacha sa taispeántas PowerPoint Gníomhaíochtaí Labhartha. 

Tíortha 		Teangacha 
An Spáinn 	Fraincis 
An Iodáil 	Polainnis 
Sasana 	Béarla 
Éire 		Gearmáinis 
An Ghearmáin 	Iodáilis 
Ceanada 	Spáinnis 
An Fhrainc 	Gaeilge 
An Pholainn 
Meiriceá 

· Má tá teanga dhúchais ag duine/daoine sa rang nach bhfuil sa liosta atá ar an mbileog, cuir leis an liosta. Iarr ar gach duine iarracht a dhéanamh an tír a mheaitseáil leis an teanga/na teangacha oiriúnach(a). 

· Tá an leagan ceart ar fáil sa sleamhnán Teangacha ar lean sa taispeántas PowerPoint Gníomhaíochtaí Labhartha. 

· Nuair atá an ghníomhaíocht déanta agus ceartaithe, iarr ar an rang aithris a dhéanamh ort agus tú ag fuaimniú na dteangacha go dtí go bhfuil siad compordach, muiníneach á rá. 
· Téigh siar ar úsáid na réamhfhocal i: i/in, sa/san/sna. 

Tá mé i mo chónaí i gCorcaigh/i mBaile Átha Cliath/ in Éirinn. 
Tá mé i mo chónaí sa Spáinn/san Iodáil.
· Iarr ar an rang éisteacht leat ag rá: 

Sasana: Labhraítear Béarla i Sasana. 
Ceanada: Labhraítear Fraincis agus Béarla i gCeanada. 
Éire: Labhraítear Gaeilge agus Béarla in Éirinn. 
An Fhrainc: Labhraítear Fraincis sa Fhrainc. 
An Ghearmáin: Labhraítear Gearmáinis sa Ghearmáin. 
Albain: Labhraítear Gàidhlig agus Béarla in Albain. 
An Pholainn: Labhraítear Polainnis sa Pholainn. 
An Iodáil: Labhraítear Iodáilis san Iodáil. 
Meiriceá: Labhraítear Béarla agus Spáinnis i Meiriceá. 

· Tabhair míniú simplí den bhriathar saor don rang. Ná téigh ródhomhain sa scéal ag an bpointe seo. Is leor go dtuigfidís cad atá ann ach ní gá aon rialacha a mhíniú. 

· Cad a thugann siad faoi deara? Na tíortha gan an mar chuid den ainm, cuirtear i leo agus cuirtear urú ar ainm na tíre más féidir: i gCeanada. Ní féidir urú a chur ar ainm tíre a thosaíonn in L/M/N/R/S: i Sasana. Úsáidtear in le tír nach bhfuil an mar chuid den ainm agus a dtosaíonn an t-ainm le guta: in Éirinn. Úsáidtear sa le tíortha a bhfuil an mar chuid den ainm: sa Fhrainc, sa Spáinn. Úsáidtear san má thosaíonn ainm na tíre le guta agus an roimhe: san Iodáil. 

· Scaip cóipeanna den bhileog Teangacha - Cén teanga a labhraítear i …? ar na foghlaimeoirí. 

· Mínigh na treoracha a bhaineann le ceist A atá ag barr na bileoige dóibh. Beidh orthu na bearnaí sna habairtí a líonadh le foclóir ón gciorcal. 

· Ceartaigh an ghníomhaíocht trí cheisteanna mar seo a chur ar na foghlaimeoirí:

Cén teanga a labhraítear sa Fhrainc? 
Cad iad na teangacha a labhraítear i gCeanada?
· Iarr ar dhuine sa rang ceist a chur ar dhuine eile sa rang faoina rogha tíre as an liosta: 

Cén teanga a labhraítear i/in/sa/san…? 

· Nuair a bheidh freagra tugtha ag an bhfoghlaimeoir sin cuirfidh sé ceist ar fhoghlaimeoir eile agus mar sin ar aghaidh go dtí go mbeidh dóthain cleachtaidh faighte ag an rang ar an bhfoclóir. 

· Dírigh a n-aird ar cheist B ansin, ar an mbileog Teangacha - Cén teanga a labhraítear i …? Beidh orthu dhá cheist a fhreagairt agus ansin cumfaidh siad trí cheist bunaithe ar na habairtí sa bhosca i gceist A. 

· Nuair a bheidh na ceisteanna cumtha acu casfaidh siad ar a bpáirtnéirí agus cuirfidh siad na ceisteanna sin orthu. 

· Téigh timpeall an ranga ag cabhrú agus ag éisteacht leo, go háirithe ó thaobh na foghraíochta de. Ceartaigh aon bhotúin a thugann tú faoi deara.

2. Múin an cheist agus na freagraí seo a leanas: 

An bhfuil Fraincis/Béarla/Gearmáinis agat? Tá/Níl. 

· Cuir an cheist thuas ar fhoghlaimeoirí éagsúla sa rang. Nuair atá tú sásta go bhfuil siad compordach leis an gceist, iarr ar dhuine sa rang ceist a chur ar dhuine eile sa rang faoina rogha teanga. Nuair a bheidh freagra tugtha ag an bhfoghlaimeoir sin cuirfidh seisean ceist ar fhoghlaimeoir eile, agus mar sin ar aghaidh go dtí go mbeidh dóthain cleachtaidh faighte ag an rang ar an bhfoclóir. 

· Tabhair cóip den bhileog Teangacha - Cén teanga a labhraítear…? ar lean do gach foghlaimeoir. 

· Déan plé ar na ceisteanna leo, mar ghrúpa. Déan iarracht comhrá gairid a chruthú. Iarr orthu tabhairt faoi as Gaeilge, chomh fada agus is féidir leo. Léigh an sliocht faoi Cant leo. Dean plé gairid air. Léigh níos mó faoin teanga roimh an rang má cheapann tú go bhfuil gá leis. 

· Roinn an rang i ngrúpaí de thriúr nó de cheathrar. Tabhair an clúdach litreach Teangacha - Cad í an teanga? do gach grúpa. 

· Mínigh na treoracha dóibh. Tarraingeoidh gach foghlaimeoir tír amach as an gclúdach. Beidh orthu a rá gurb as an tír iad agus go bhfuil teanga(cha) na tíre sin acu. Mar shampla: Éire – Tá Gaeilge agus Béarla agam. Má dhéanann siad é i gceart coimeádfaidh siad an cárta. Muna ndéanann siad é i gceart beidh orthu an cárta a chur ar ais sa chlúdach. Is é an duine leis an méid is mó cártaí ag an deireadh, an buaiteoir. 

· Téigh timpeall an ranga fad is atá siad i mbun na gníomhaíochta, ag éisteacht agus an cabhrú leo. Ceartaigh aon bhotúin a thugann tú faoi deara. Má thugann tú botúin choitianta faoi deara téigh siar ar na pointí sin leis an rang ina iomláine. 

· Ceartaigh an ghníomhaíocht trí iarraidh ar fhoghlaimeoirí difriúla na freagraí a thabhairt duit sa bhealach céanna is a d’imir siad an cluiche. 

· Téigh siar ar an bhfocal ceann. Cuir i gcuimhne don rang ar a ndearna siad i dTopaic 4 Teach agus Lóistín: 

Cé mhéad seomra codlata sa teach? Trí cinn. 

· Déan cleachtadh ar na nathanna seo thíos trí úsáid a bhaint as pinn nó cathaoireacha nó aon ní sa rang: 

ceann amháin, dhá cheann, trí cinn, ceithre cinn, cúig cinn, sé cinn 

· Oscail an sleamhnán Cé mhéad? sa taispeántas PowerPoint Gníomhaíochtaí Labhartha mar thacaíocht más maith leat. 

3. Múin an cheist agus an freagra: 

Cé mhéad teanga atá agat? Dhá cheann/Trí cinn.
· Cuir na foghlaimeoirí ag obair i mbeirteanna (A agus B). Abair leo comhrá a bheith acu mar seo: 

An bhfuil Fraincis /Spáinnis /Iodáilis…agat? 
Tá/Níl. An bhfuil Fraincis agat féin? 

Cé mhéad teanga atá agat? 
Dhá cheann. Cé mhéad teanga atá agat féin? 

Cad iad na teangacha atá agat? 
Tá Gaeilge agus Béarla agam. Cad iad na teangacha atá agat féin? 

· Coinnigh an rang i mbeirteanna. Tabhair cóip den bhileog Teangacha - Cé mhéad teanga? (A) d’fhoghlaimeoir amháin (Duine A) agus tabhair cóip den bhileog Teangacha - Cé mhéad teanga? (B) don fhoghlaimeoir eile (Duine B) i ngach grúpa. 

· Mínigh na treoracha atá ag barr na bileoige dóibh. Tá ceathrar iarratasóirí ag cur isteach ar phost mar mhúinteoir teanga i nGaillimh. Tá cuid de gach próifíl ag Duine A agus an chuid eile ag Duine B. Caithfidh siad an t-eolas atá acu a mhalartú chun gach próifíl a chríochnú. Tá ceithre leath ag gach foghlaimeoir agus má oibríonn siad le chéile agus má roinneann siad an t-eolas críochnóidh siad gach próifíl. Iarr orthu an tasc a dhéanamh as Gaeilge trí cheisteanna ar nós: Cad iad na teangacha atá aige / aici? Cad is ainm don duine? Cad as é? srl a chur. Scríobh na ceisteanna ar an gclár, más gá.  

· Téigh timpeall an ranga ag cabhrú agus ag éisteacht leo. Má thugann tú aon bhotúin faoi deara ceartaigh iad. 

· Ceartaigh an ghníomhaíocht trí cheisteanna a chur orthu cosúil le: Cé mhéad teanga atá ag Carlos? (beidh tú ag súil le freagraí ar nós: dhá cheann, trí cinn) Cad iad? 

· Ansin, dírigh a n-aird ar na ceisteanna atá ag bun an leathanaigh. Léigh na ceisteanna leo agus iarr orthu tabhairt fúthu le chéile. Déan cinnte go dtuigeann siad na ceisteanna ar fad. 

· Arís, téigh timpeall an ranga ag cabhrú agus ag éisteacht leo. Má thugann tú aon bhotúin faoi deara ceartaigh iad. 

· Cuir an scála cumais seo a leanas suas ar an gclár/osteilgeoir, nó oscail an sleamhnán Cumas sa teanga sa taispeántas PowerPoint Gníomhaíochtaí Labhartha: 

Níl Fraincis ar bith agam.		0
Níl ach cúpla focal agam. 		1
Tá beagán Fraincise agam.		2 
Tá Fraincis measartha maith agam.	3 
Tá Fraincis mhaith agam. 		4
Tá Fraincis líofa agam. 			5	

· Déan cleachtadh ar na nathanna thuas, go dtí go bhfuil an rang compordach, muiníneach leo. 

· Ansin, déan cleachtadh ar na nathanna céanna le teangacha eile in áit na Fraincise. 

· Abair leis an rang éisteacht leat agus tú ag rá: 

Fraincis mhaith, Gearmáinis mhaith, Iodáilis mhaith, Gaeilge mhaith. 

· Cad a thugann siad faoi deara faoin aidiacht maith? Mínigh dóibh go bhfuil na teangacha go léir a chríochnaíonn in -is baininscneach agus mar sin go mbíonn séimhiú ar an aidiacht ina ndiaidh: Fraincis mhaith, Gearmáinis mhaith. Focal baininscneach é Gaeilge freisin: Gaeilge mhaith. Focal firinscneach é Béarla: Béarla maith. 

· Cuir na foghlaimeoirí ag obair i ngrúpaí de bheirt, A ag cur na gceisteanna agus B ag tabhairt na bhfreagraí. Iarr ar lucht A ceist a chur ar lucht B faoin gcumas atá acu sna teangacha atá ar eolas acu. Nuair atá siad réidh, tig le A dul ar aghaidh agus cleachtadh leis an gcéad B eile. Nuair atá dóthain cleachtaidh déanta acu air sin, ba cheart dóibh róil a mhalartú; B ag cur na gceisteanna agus A ag tabhairt na bhfreagraí. Mar shampla: 

A: An bhfuil Gaeilge agat? 
B: Tá cúpla focal agam. Tá mé ag foghlaim Gaeilge faoi láthair. 
A: An bhfuil Béarla agat? 
B: Tá Béarla líofa agam. 

· Déan cóip amháin den bhileog Teangacha - Suirbhé do gach grúpa de chúigear sa rang. Tá spás ar an mbileog chun gur féidir leat teangacha eile atá ag na foghlaimeoirí a scríobh isteach. Cuir na foghlaimeoirí ag obair i ngrúpaí de chúigear. Scríobhfaidh siad ar fad na freagraí síos. Is féidir leis an gcéad duine an dara duine a cheistiú, an dara duine an tríú duine a cheistiú agus mar sin ar aghaidh. Ceisteanna: 

An bhfuil Béarla agat? 
An bhfuil Gaeilge agat? 
An bhfuil Fraincis agat? 

· Freagraíonn gach foghlaimeoir, ag insint cén cumas atá acu sa teanga sin. Mar shampla:  Tá. Tá Béarla líofa agam. Tabharfaidh gach foghlaimeoir freagra maidir le gach teanga, ag léiriú a chumais sa teanga sin chomh maith. 

· Nuair a bheidh siad críochnaithe ba cheart do dhuine acu as gach grúpa tuairisc a thabhairt don rang faoi na torthaí, mar shampla: 

Sa ghrúpa seo tá Béarla líofa ag triúr agus Béarla measartha maith ag beirt. Tá an cúigear againn ag foghlaim Gaeilge agus araile. 

· Téigh timpeall an ranga ag éisteacht leo agus ag féachaint ar a gcuid scríbhneoireachta. Ceartaigh an ghníomhaíocht trí iarraidh ar na grúpaí éagsúla insint don rang faoina gcumas sna teangacha éagsúla.  
4. Múin na nathanna seo a leanas don rang trí scála a tharraingt ar an gclár, nó oscail an sleamhnán Deacair – éasca? sa taispeántas PowerPoint Gníomhaíochtaí Labhartha: 

Tá sé ródheacair 
Tá sé an-deacair  
Tá sé furasta/éasca go leor 
Tá sé an-fhurasta/éasca 

5. Déan cleachtadh ar na nathanna go dtí go bhfuil an rang compordach, muiníneach leo. Cuir na ceisteanna seo a leanas ar dhaoine aonair: 

Tá tú ag foghlaim Gaeilge. An bhfuil sé deacair nó éasca? 
An bhfuil Béarla deacair nó éasca le foghlaim? 
An bhfuil Fraincis deacair nó éasca le foghlaim?
6. Roinn an rang i mbeirteanna. Tabhair cóip den bhileog Teangacha - Leibhéal deacrachta (A) d’fhoghlaimeoir amháin (duine A) i ngach grúpa agus Teangacha - Leibhéal deacrachta (B) don fhoghlaimeoir eile (Duine B).

7. Mínigh na treoracha dóibh. Tá liosta teangacha agus scileanna sa bhosca. Caithfidh siad ceisteanna a chumadh le cur ar a bpáirtnéirí, bunaithe ar na scileanna agus teangacha sin agus an leibhéal deacrachta a bhaineann leo. Mar shampla: An bhfuil Béarla deacair? Freagróidh an foghlaimeoir eile sa bhealach seo: Níl. Tá Béarla an-deacair. Cuirfidh Duine A ceisteanna ar Dhuine B agus ansin cuirfidh Duine B ceisteanna ar Dhuine A. 

8. Téigh timpeall an ranga ag cabhrú agus ag éisteacht leo. Ceartaigh aon bhotúin a thugann tú faoi deara, go háirithe ó thaobh foghraíochta de agus struchtúr na teanga de. 

9. Ceartaigh an ghníomhaíocht trí iarraidh ar fhoghlaimeoirí difriúla ceisteanna a chur ar a chéile os comhair an ranga. 
Moltar na gníomhaíochtaí seo a nascadh leis an mbileog Tuairimí (Scríbhneoireacht).

Freagraí
Teangacha
Cén teanga a labhraítear i…?
Sasana: 		Labhraítear Béarla i Sasana. 
Ceanada: 		Labhraítear Béarla agus Fraincis i gCeanada. 
Éire: 		Labhraítear Gaeilge agus Béarla in Éirinn. 
An Fhrainc: 	Labhraítear Fraincis sa Fhrainc. 
An Ghearmáin: 	Labhraítear Gearmáinis sa Ghearmáin. 
An Pholainn: 	Labhraítear Polainnis sa Pholainn. 
An Iodáil: 		Labhraítear Iodáilis san Iodáil. 
Meiriceá: 		Labhraítear Béarla agus Spáinnis i Meiriceá.
An tSín		Labhraítear Sínis sa tSín

